
బులు వరటీసముదాయంబులకుఁ జంచచ్చంచూపుటంబుల నొసం

గిన నదియు వాత్సల్యంబునం గిశోరనికురంబ వదనంబులకు మంద

ప్రకారంబున నందించుచున్నం గనుంగొని పరమహర్షవికస్వర

కందంబులై కలకలనాదంబులు గావింపుచుం గాంచనచ్ఛాయాపం

చకగరుదంచలక్షేపంబు సేయుచు, మనోహరమందగమనంబులం

బుండరీకషండంబులం గ్రీడగావించు రాజహంసంబులవలనను,

కంఠదఘ్ననీరపూరంబున నపారకౌతుకంబున నోలలాడు చెంచు

గుబ్బెతల కవుంగిళ్ళ డాఁగిలిమూతలాడు బెడంగు సిబ్బెంపుగ

బ్బిగుబ్బలు గనుంగొని స్వబంధుచక్రమిథునంబులు వారిచేతం

బట్టుపడెనని తలంచి తమ్ముం బట్టుకొందురో యను శంక పుట్టి కోకిల

నికాయంబులతోడ నెగసి పెరచోటులకుం జని యచ్చట భయం

బు దక్కి చక్కెరవిలుకానికేళిం దేలుచుం దమబాంధవుండగు మా

ర్తాండునిం బొగడు పడుపున రుతంబులు సేయుచుఁ దోయంబుల

మునింగి తేలుచు నభిమతిగతుల వర్తించు చక్రవాకంబులవల

నను, నికటనిసితరుమూలకుశాసనాసీనమౌనిరాజులం జూచి నే

ర్చినయవియుంబోలె మునివృత్తి వహించి వనవాసులై స్వచ్ఛత

గలిగి ధ్యానపరాయణంబులై హఠాన్నీరసముత్పతన్మత్తమీనం

బులు రభసంబువ నతిదీర్ఘత్రోటిపుటనికటంబుల వ్రాలిన వానిం

బట్టి కబళించి యదృచ్ఛాలాభసంతుష్టాంతరంగంబుల సుఖించి

మెలంగుచున్న బకంబులవలనను, పునఃపునఃకృతసురతసముదిత

క్లమంబునం దిర్యగావర్తితకంఠంబులై శిరంబులు గరుత్పరంపర

లం గప్పి యేకపాదస్థితిం జెంది తీరభూముల నిదురబోవుచున్న

తఱిం గేళీరతసంయమికన్యకాజనంబులు ఫేనపుంజభ్రాంతిం

దమ్ముం బట్టికొని చన నుద్యోగించునంతలోనం దదీయకరకమల

సంస్పర్శంబునం బ్రబోధంబునొంది, బెదరి బెదరి చూచి యుల్లం

ఘించి తొంటి తమ విహరణస్థలంబుల వ్రాలి జాలింబడు తమ

		 ఈ పేజీలో చివరి మార్పు 1 నవంబరు 2021న 13:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

